
ABSTRAK

Kawasan kajian dengan keluasan 100 Km? terletak di bahagian baratdaya pekan
Beaufort. Kawasan kajian ini di sempadani oleh garis lintang 05°09’ U hingga 05°14' U,
dan garis bujur 115°36" T hingga 115°41’ T. Kawasan kajian terdiri daripada tiga formasi,
antaranya Formasi Crocker, Formasi Meligan dan Formasi Liang. Setiap formasi ini telah
dikaji dari aspek litologi, asosiasi fasies dan sekitaran pengendapan serta analisis
petrografi. Formasi Crocker merupakan endapan laut dalam yang berkaitan dengan
endapan turbidit. Terdapat empat sekutuan fasies yang selalu di jumpai pada singkapan,
iaitu alur, levee, migrasi lob dan progradasi lob. Namun pada kawasan kajian hanya tiga
daripada sekutuan fasies ini tersingkap. Bagi Formasi Meligan pula, formasi ini
merupakan endapan tepi pantai. Di mana endapan ini di pengaruhi oleh pelbagai aktiviti
pantai. Endapan laut cetek mempunyai jujukan yang mengkasar ke atas. Formasi Liang
pula merupakan endapan sungai yang di cirikan unit batuan konglomerat. Penentuan
fasies bagi ketiga-tiga formasi ini adalah dengan pemerhatian unit batuan yang hadir
pada singkapan. Daripada fasies ini, dapat di tentukan sekutuan fasies bagi singkapan-
singkapan yang tersingkap, dan seterusnya dapat di tafsirkan sekitaran pengendapan
bagi singkapan di kawasan kajian. Hasil daripada kajian, Formasi Crocker telah di
endapankan di sekitaran kipas tengah. Bagi Formasi Meligan, singkapan ini di rumuskan
hanya sebagai endapan laut cetek di sebabkan kekurangan struktur sedimen yang
tersingkap. Perkara yang sama pada Formasi Liang, iaitu endapan hanya dapat di
tafsirkan sebagai endapan sungai akibat daripada kekurangan data.

ABSRACT

The study area occupies an area of 100 km? and Is located in the southwest town of
Beaufort. It is bounded by latitude 05°09' N to 05°14' N and longitude 115°36' E to
115°41’ E. The study area consist of three rock formations, they are the Crocker
Formation, the Meligan Formation and the Liang Formation. Each formation has been
studied In terms of lithology, facies and sedimentary environment as well as petrography
analysis. The Crocker Formation is a deep-sea sediments that is assodated with
turbidites deposition. There are four facies associations that can always be found at the
outcrop, the channel, levee, migration lob and the progradation lob. As in the study
area, only three of the facies associations were found. The Meligan Formation is a beach
deposition, where the deposition process is infiuenced by the variety of beach
activities. Shallow marine deposits supposed to have a coarsening upward
sequence. The Liang was the formation of river sediment which characterized by
conglomerate. The facies determination of these three formations Is through the
observation of the rock units that are present in the outcrop. Through this fades, the
facies association can be determined for the exposed outcrops, and thus can be
interpreted its sedimentary environment. The results of the study show that the Crocker
Formation was deposited in the middle fan environment. For the Meligan Formation, the
outcrop is simplified only as shallow marine sediments due to the lack of exposed
sedimentary structures. The Liang Formation has the same condition as the Meligan

Formation, the sediment can only be interpreted as stream deposits due to the lack of
data.

BAB 1

PENDAHULUAN

1.1 Tujuan kajian

Tujuan tesis ini adalah untuk membincangkan topik geologi am, proses sedimentologi,
dan persekitaran sedimen kawasan kajian. Kajian ini melibatkan 2 proses iaitu projek 1
dan projek 2. Kedua-dua projek ini mengambil masa selama 2 semester, iaitu sepanjang
masa pembelajaraan tahun 3 geologi di Universiti Malaysia Sabah. Kajian ini juga dibuat
untuk melengkapkan syarat bagi untuk mendapatkan Sijil Sarjana Muda Sains dengan
Kepujiaan (Geologi). Selain itu, daripada kajian ini, akan terhasilkan satu peta kajian
yang terkini berdasarkan peta lama.

1.2 Objektif

Objektif kajian bagi penyelidikan ini merangkumi asperk seperti berikut ;

Menjalankan kajian pemetaan geologi untuk mengetahui geologi am kawasan kajian.
Menjalankan kajian sedimentologi di kawasan sekitar Weston, Beaufort Sabah untuk
menentukan sekitaran pengedapan singkapan.

Menjalankan analisis petrografi bagi tujuan pengelasan batuan dan penetuan punca
sedimen.

1.3 Kawasan kajian

Kawasan kajian bertempat di sekitar Weston, Beaufort Sabah. Jarak kawasan kajian
adalah 127 Km dari Bandar Kota Kinabalu Sabah. Kawasan kajian merangkumi fuar muka
bumi sebanyak 100 Km? dan di sempadani oleh garis lintang 05°09’ U hingga 05°14° U,
dan garis bujur 115°36" T hingga 115°41’ T. Kebanyakan kawasan kajian telah di
gunakan sebagai hutan rizab dan ladang kelapa sawit. Terdapat sungai utama yang
menganjur dari kawasan kajian sehingga ke Teluk Padas. Rumah penduduk tempatan di
kawansan kajian lebih tertumpu pada kawasan kampung.

Hampir semua jalan-raya sudah diturap, ini memudahkan pengkaji untuk
melawat dari satu kawasan singkapan ke singkapan yang lain. Walaupun begitu,

kawasan kajian melibatkan topografi yang tinggi yang periu dilalui untuk tiba ke
kawasan singkapan.

1.4 Kajian terdahulu

Collenette (1958) merupakan ahli geologi yang memperkenalkan Formasi Crocker. Beliau
menjalankan kajian di Banjaran Crocker di mana sebahagiannya bertindih antara
kawasan Pensiangan dan kawasan Kinabatangan Atas. Menurut beliau, unit batuan
Crocker terdiri daripada batuan sedimen jenis flysch, iaitu pasir masif kelabu, batu pasir
kelabu berselang lapis dengan batu lodak dan batu lumpur dan syal.

Bowen dan Wright (1960) telah mengkaji kawasan Banjaran Crocker dan
kawasan berhampiran dengannya. Mereka telah memetakan kawasan Sipitang dengan
Formasi Crocker Barat, Pangi Syal dan Liang. Mereka juga membahagikan Formasi
Crocker kepada Crocker Timur dan Crocker barat berdasarkan struktur di mana Crocker
Timur lebih terdeformasi berbanding Crocker Barat.

Wilson (1964) telah membuat tinjauan ke kawasan Labuan dan Lembah Padas
untuk memetakan Formasi Meligan. Beliau mengatakan sempadan batuan antara
Formasi Meligan, Formasi Temburong dan Formasi Crocker mempunyai ketakselarasan

yang jelas.

Tongkul (1990) menyatakan tegasan utama adalah timur laut — barat daya dig;
sebabkan oleh pembukaan Laut Cina Selatan pada lewat Oligosen hingga Miosen Tengah;'

1.5 Kaedah kajian

Untuk melengkapkan objektif kajian, 4 cara kerja telah diamalkan. Ini merangkumi
kajian awal, kerja lapangan, analisis data dan penulisan laporan.



1.5.1 Kajian awal

Kajian awal merupakan proses persediaan awal penulis yang perlu dibuat sebelum kajian
lapangan dapat dilaksanakan. Kajian awal melibatkan pengumpulan maklumat yang

berkenaan dengan tajuk topik daripada kajian yang terdahulu, dan pengumpulan data-
data daripada kawasan kajian.

Penyediaan peta dasar juga dilakukan. Ini adalah data yang periu dibawa ketika
ke lapangan. Pelbagai kegunaan peta dasar, seperti untuk memplotkan lokasi singkapan
dan membantu pengkaji agar tidak sesat ketika memasuki kawasan kajian. Penyediaan
peta ini berdasarkan peta Weston daripada makmal Sekolah Sains dan Teknologi,

Universiti Malaysia Sabah dan daripada peta Weston yang dibeli dari Jabatan Tanah dan
Ukur Negeri Sabah.

Selain dari kajian awal di atas, pemerhatian pada gambar satelit dan gambar foto
udara juga dilakukan. Kajian ini dapat memberitahu pengkaji sedikit sebanyak tentang

kawasan kajian tersebut. Melalui kajian ini pengkaiji boleh mendapat gambaran lineamen
kawasan kajian.



1.5.2 Kajian lapangan

Sebelum ke lapangan, persediaan barang keperluan dan peralatan geologi mesti
lengkap. Kekurangan peralatan boleh membuatkan pengkaji berulang-alik ke lapangan
untuk mengambil data singkapan. Sebaiknya, kejadian berulang-alik ini tidak berlaku.
Kajian lapangan dilakukan apabila terdapat masa lapang di dalam semester 1 dan 2.
Kajian lapangan dibuat untuk mendapatkan data-data yang masih tersingkap pada
singkapan segar ataupun singkapan terluluhawa.

Kajian lapangan dimulakan dengan kawasan yang paling jauh dahulu ke kawasan
yang berhampiran dengan kawasan penginapan. Ini adalah bertujuan untuk
memudahkan pengkaji untuk balik ke rumah penginapan jika kajian lapangan berakhir
lewat petang, dan masa untuk balik ke rumah penginapan adalah singkat.

Selepas singkapan telah dijumpai data-data yang harus diambil adalah seperti,
jurus dan kemiringan, bacaan GPS, jenis formasi singkapan, proses-proses geomorfologi

dan sekitaran sedimentologi. Beberapa sampel batuan juga diambil untuk kajian analisis
data/makmal.



1.5.3 Penganalisisan data

Penganalisisan data adalah langkah susulan selepas kajian lapangan telah dibuat.

Penganalisisan data adalah diperlukan supaya hasil dapat digunakan untuk sumber
sokongan dalam penulisan laporan.

Penghasilan log formasi akan dikemas dan ditafsir dalam langkah analisis data

ini. Seterusnya sampel yang dibawa balik akan dibuat keratan nipis untuk mendapatkan
data selanjutnya.

1.5.4 Penulisan laporan

Penulisan laporan adalah langkah terakhir untuk projek tesis ini, dalam langkah ini,

semua data yang diperolehi akan dikumpulkan dan menjadi bukti untuk penulisan
laporan ini.

Penulisan laporan ini adalah berdasarkan format khusus untuk penulisan tesis
yang sebenar.

